Aralar parlamentu-taldeak ondoko galdera egin zuen: “Galdera, Nafarroako Gobernua 3895/2003 konstituziokontrakotasuneko errekurtsoa dela-eta egiten ari denari buruzkoa”.

Biltzarreko Erregelamenduko 112.1 artikuluan ezarritakoa betez, egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agintzen da. Galdera hori 2003ko irailaren 29ko 6. Nafarroako Parlamentuko Aldizkari Ofizialean argitaratu zen.

Iruñean, 2003ko urriaren 9an

Lehendakaria: Rafael Gurrea Induráin

ERANTZUNA

Nafarroako Parlamentuko Aralar parlamentu-taldeak 3895/2003 zenbakiko konstituziokontrakotasuneko errekurtsoari buruzko galdera egin eta idatzizko erantzuna eskatu du. Hona hemen Lehendakaritza, Justizia eta Barne kontseilariaren erantzuna.

1. Nafarroako Gobernuak 2003ko uztailaren 28an eginiko bilkuran hartu zuen erabaki bat konstituziokontrakotasuneko 3895/2003 errekurtsoa dela-eta Auzitegi Konstituzionalak 2003ko uztailaren 15ean emaniko probidentziari buruz.

2. Nafarroako Gobernuak 2003ko uztailaren 28an hartu zuen Erabakiaren testu osoa hauxe da:

“Konstituzio Auzitegiko buruak, uztailaren 15ean igorri eta 22an jaso zen idazki baten bidez, Nafarroako Gobernuari jakinarazi zion tramitera onartu zela Gobernuko lehendakariak, Estatuko Abokatuak ordezkaturik, alargun pentsioetarako laguntza bereziei buruzko martxoaren 7ko 11/2002 Foru Legearen kontra sustaturiko konstituziokontrakotasuneko 3895-2003 errekurtsoa.

Probidentziarekin batera aurkeztutako demanda eta agiriak igorri dira, eta epea eman zaio Nafarroako Gobernuari prozesuan pertsonatu eta egokitzat jotzen dituen alegazioak egin ditzan.

Era berean, probidentzia horrekin batera demanda eta Nafarroako Parlamentuari, Diputatuen Kongresuari eta Senatuari aurkeztu zaizkien agiriak ere igorri dira, prozesuan aurkeztu eta egokitzat jotzen dituzten alegazioak egin ditzaten. 

Hori guztia ikusirik, Nafarroako Gobernuak, Lehendakaritza, Justizia eta Barne kontseilariak proposaturik, 

ERABAKI DU

1. Estatuko Abokatuak, Gobernuko lehendakaria ordezkatuz, alargun pentsioetarako laguntza bereziei buruzko martxoaren 7ko 11/2002 Foru Legearen kontra  konstituziokontrakotasuneko 3895-2003 errekurtsoa eta horretaz jakitun geratzea.

2. Erabaki hau Konstituzio Auzitegira igortzea.

"3. Erabaki hau jakinaraztea Aholkularitza Juridikoaren Zerbitzuari.”

"4. Nafarroako Gobernuak ez du txosten juridikorik eskatu erabakitzeko prozeduran pertsonatu edo ez pertsonatu, edo, pertsonatzekotan, zer jarrera izan edo zer eduki aldeztu 3895/2003 zenbakiko konstituziokontrakotasuneko errekurtsoan.

Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko.

